
				এই পাতাটির মুদ্রণ সংশোধন করা প্রয়োজন। 
মাণিক গ্ৰন্থাবলী
করবে ? কার্পেটের আসন নিয়ে এসে একটা, আর রূপোর থালা গেলাস বাটি বার করে দিতে বল ।
পরিবেষণা বন্ধ হইয়া রহিল, হলের একদিকে কয়েক হাত যায়গা খালি ছিল সেইখানে লাল ঘাসের মধ্যে সবুজ বাঘ আঁকা কার্পেটের আসন পাতা হইল, সত্যপ্ৰিয়র সবিনয় অনুরোধে ভীত সন্ত্রস্থ নন্দ পায়ে পায়ে উঠিয়া গিয়া আসনে বসিল । সামনে ঝকঝকে রূপার থালা দেওয়া হইয়াছে, সাধারণ থালার डिन९; ९ठांव्र स्थांकाद् ।
“তুমি শুধু একে পরিবেষণা করবে ভূষণ-আর কারে দিকে তোমার তাকাবার দরকার নেই।”
ঘরের শ’দেড়েক মানুষের কারও মুখে কথা নাই। জ্যোতিৰ্ম্ময়ের মুখ বিবর্ণ হইয়া গিয়াছে। বিহবল নন্দ এদিক ওদিক তাকায়, মনে হয় বুঝি কঁাদিয়াই ফেলিবে । কাল সাহেবী পোষাকে যে সত্যপ্রিয়কে আপিসে আসিতে দেখিয়াছিল, আজ বাড়ীতে আধা সাধকের বেশে সত্যপ্রিয়কে চেনা তার পক্ষে যেমন কঠিন, আজ দুপুরে আপিসে নন্দকে সোিহকোমলকণ্ঠে আশীৰ্বাদ উপদেশ ও উৎসাহ দিতে যে দেখিয়াছিল, এখন বাড়ীতে সেই নন্দকে এই অপরূপ উপায়ে পীড়নের আনন্দে মসগুল সত্যপ্রিয়কে চেনাও তার পক্ষে কম কঠিন নয়। সকলেই বেতন পায় কাজের বদলে, সকলেই দাস । তাই ঘৱভরা মানুষ স্তন্ধ হইয়া এখনকার সত্যপ্রিয়কে চিনিবার চেষ্টা করে । “দাড়িয়ে রইলে কেন, পরিবেষণা আরম্ভ করা ? আপনার খান ।” সরিয়া আসিয়া জ্যোতিৰ্ম্ময়াকে উদ্দেশ করিয়া সত্যপ্রিয় বলে, ‘সত্যি বলছি জ্যোতিৰ্ম্ময়বাবু, ওনার পরিচয় জানতাম না। এই খানিক আগে শুনলাম। তাই ক্ৰটি হয়ে গেছে, যথাযোগ্য সন্মান দেখাতে পারিনি।”
জ্যোতিৰ্ম্ময় নীরবে লুচি ভাঙ্গিয়া এক টুকরা লুচি আর কিছু বেগুন ভাজা মুখে তোলে। না জানিয়া সত্যই অপরাধ হইয়া গিয়াছে। যার প্ররোচনায় সত্যপ্রিয়ার দুটি মিলে ধৰ্ম্মঘট হইয়াছিল মাত্র কিছুদিন আগে, তার ভাইকে চাকরীটা দেওয়া উচিত হয় নাই ।
সত্যভিপ্ৰয়র সংযম আছে, কোন বিষয়ে বাড়াবাড়ি করে না—একমাত্র অর্থে পার্জনের বিষয়টি ছাড়া । নন্দর সামনে থালা বাটিতে ভিন্ন ভিন্ন খাদ্য

